
				এই পাতাটির মুদ্রণ সংশোধন করা প্রয়োজন। 
শ্ৰীমাধবেন্দ্রপুরী ও বল্লভাচাৰ্য্য। NG
বল্লভাচার্য তাঁহাদের এই যুক্তি সমীচীন বলিয়া গ্ৰহণ করিলেন। তিনি প্ৰয়াগ তীর্থের অপর পারে অড়েল গ্রামে গিয়া গৃহ নিৰ্ম্মাণ করিলেন এবং তথায় কুটুম্বগণের সহিত বাস করিতে লাগিলেন । তঁহার পৈতৃক বিগ্ৰহ শ্ৰীমদনমোহন দেবের একটা ছোট মূৰ্ত্তি ছিল। শ্বশুর গৃহ হইতে শ্ৰীগােকুলনাথজীর একটা ছোট মূৰ্ত্তি আনিয়াছিলেন । পিতৃব্য জনাৰ্দ্দনের নিকট হইতে শ্ৰীশালগ্ৰাম আনয়ন করিয়াছিলেন, তৎসমুদয় এই গৃহে স্থাপন করিলেন এবং পরম ভক্তিসহকারে বাৎসল্যভাবে সেব। করিতে লাগিলেন ।
এই সময়ে ১৫৬৪ সংবতে কাশ্মীরদেশীয় কেশরী নামে এক জন দিগ্বিজয়ী পণ্ডিতের সহিত তাহার মিলন হইয়াছিল । তৎকালে এই কেশবকাশ্মিরী নিম্বকাচাৰ্য্যের মত গ্ৰহণ করেন নাই। পরন্তু গৌড়দেশ ভ্ৰমণ করার পরে তিনি এই মত গ্ৰহণ করিয়াছিলেন। এই দিগ্বিজয়ীর অদ্ভূত ক্ষমতা ছিল, তিনি গঙ্গা-ধারার ন্যায় দ্রুতবেগে উত্তম উত্তম শ্লোকসমূহ রচনা করিতে পারিতেন। এই দিগ্বিজয়ীর সঙ্গে মাধব ভট্ট নামে একজন শিষ্য ছিলেন। ইনি বিদ্বান ও সুলেখক ছিলেন । বল্লভাচাৰ্য নিজের সাহায্যের জন্য দিগ্বিজয়ীকে বিশেষ অনুরোধ করিয়া মাধৰ ভট্টকে নিজের কাছে রাখিলেন। এইস্থানেই বল্লাভের প্রথম পুত্ৰ শ্ৰীগোপীনাথজী ১৫৭০ সংবতে জন্মগ্রহণ করেন। । দুই বৎসর পরে ১৫৭২ সংবতে কাশীর নিকটে চরনাট গ্রামে তাহার দ্বিতীয় পুত্র বিঠলনাথজী জন্মপরিগ্রহ কবেন । কিছুকাল পরেই

